
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod O‘ktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
bo‘yicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Jo‘raboy – falsafa fanlari doktori, 

professor; 

G‘aybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Mo‘min – falsafa fanlari doktori, 

dotsent; 

O‘roqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Ko‘chimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov G‘aybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Tog‘ayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat G‘aybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Jo‘rayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom o‘g‘li — yuridik fanlar 
bo‘yicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD); 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

bozorida adolatli va shaffof huquqiy muhitni shakllantirish boʻyicha takliflar ilgari surilgan. 

Kirish. Zamonaviy turizm sohasining rivojlanishi aholining turmush darajasi va 

sifatining oshishi, xalqaro aloqalarning kengayishi, transport va mehmonxona 

infratuzilmasining takomillashuvi, shuningdek, raqamli texnologiyalarning turizm sohasiga 

jadal joriy etilishi bilan chambarchas bogʻliq. Ushbu omillar turistik oqimlarning nafaqat 

miqdor jihatdan oʻsishiga, balki turizm bozori tuzilmasining murakkablashuviga, yangi xizmat 

turlari va xizmat koʻrsatish shakllarining paydo boʻlishiga olib kelmoqda. 

Biroq, ijobiy tendensiyalarga qaramay, isteʼmolchi huquqlarining buzilishi holatlari ham 

ortib bormoqda. Koʻplab holatlarda turistlarga xavfsizlik talablariga javob bermaydigan, eʼlon 

qilingan shartlarga yoki sifat standartlariga mos kelmaydigan xizmatlar taqdim etilmoqda. 

Shartnoma shartlarining shaffof boʻlmasligi, xizmat haqida ishonchli maʼlumotning yoʻqligi, 

vaʼda qilingan xizmatlar bajarilmaganda zararni qoplashdagi muammolar bularning barchasi 

isteʼmolchilar manfaatlariga salbiy taʼsir koʻrsatmoqda. 

Shu sababli, turizm xizmatlar koʻrsatish sohasida huquqiy tartibga solish, 

isteʼmolchilarning huquq va qonuniy manfaatlarini samarali himoya qilish mexanizmlarini 

takomillashtirish masalalari tobora dolzarb ahamiyat kasb etmoqda. Mazkur sohada samarali 

huquqiy taʼminot mavjud boʻlishi turizmning barqaror rivojlanishi, fuqarolarning soha 

ishtirokchilariga boʻlgan ishonchini oshirish va  turizm bozorini shakllantirishda muhim omil 

hisoblanadi [4]. 

Turistik xizmatlar oʻz mohiyatiga koʻra murakkab va koʻp tarkibli faoliyat turi boʻlib, ular 

xar-xil xizmat turlarini oʻz ichiga oladi. Ular qatoriga tur paketlarini bron qilish, mehmonxonada 

joy band qilish va yashash, transport xizmatlari, ovqatlanish, ekskursiyalar tashkil etish, 

sayohat sugʻurtasi hamda boshqa qoʻshimcha xizmatlar kiradi. Ushbu har bir komponent 

yagona turistik mahsulotning ajralmas qismi hisoblanadi va ular huquqiy jihatdan aniq hamda 

tizimli tartibga solinishi talab etiladi [6; 128-130bb]. 

Ushbu sohada isteʼmolchilarning huquqlari quyidagi holatlarda buzilishi mumkin: 

taqdim etilgan xizmatlarning eʼlon qilingan shartlar va sifat meʼyorlariga mos kelmasligi, tur 

mahsuloti haqida notoʻgʻri yoki yetarli boʻlmagan axborot berilishi, adolatsiz reklama 

vositalaridan foydalanish, majburiy xizmatlarni qoʻshimcha tarzda yuklash, hamda shartnoma 

bekor qilingan taqdirda toʻlovlarni qaytarib bermaslik [5; 59-60bb]. Shuningdek, xizmatlarni 

belgilangan muddatda koʻrsatmaslik, marshrutlarni mijoz bilan kelishmagan holda oʻzgartirish 

kabi holatlar ham tez-tez uchraydi, bu esa turistlarning qonuniy manfaatlariga ziyon yetkazadi. 

Bunday holatlar turizm xizmatlar sohasida isteʼmolchilar huquqlarini himoya qilish 

mexanizmlarini doimiy takomillashtirish, shartnomalar shartlarini shaffof qilish va turizm 

subyektlarining (turoperatorlar, agentlar) javobgarligini kuchaytirish zarurligini koʻrsatadi. 

Tadqiqot usullari. Mazkur ilmiy maqolada turizm xizmatlar sohasida isteʼmolchi 

huquqlarini huquqiy taʼminlash masalalari chuqur oʻrganildi. Tadqiqot davomida mavzuning 

murakkab va koʻp qirrali xususiyatlarini toʻlaqonli yoritish maqsadida bir nechta oʻzaro 

uygʻunlashgan ilmiy-tahliliy yondashuvlar va metodlardan foydalanildi. 

Eng avvalo, amaldagi normativ-huquqiy baza chuqur oʻrganildi. Jumladan, Oʻzbekiston 

Respublikasining Fuqarolik kodeksi, «Isteʼmolchilarning huquqlarini himoya qilish 

toʻgʻrisida»gi qonun, «Turizm toʻgʻrisida»gi qonun, shuningdek, turizm faoliyatini tartibga 

soluvchi hukumat qarorlari, normativ-huquqiy hujjatlar tahlil qilindi. Har bir hujjatning 

isteʼmolchilar huquqlarini taʼminlashdagi amaliy oʻrni, vazifasi va huquqiy mexanizmlari 

aniqlashtirildi. 

Tadqiqotda xorijiy davlatlarning, jumladan, Rossiya Federatsiyasi, Germaniya, Fransiya, 

Turkiya va boshqa turizm rivojlangan mamlakatlarning qonunchiligi bilan Oʻzbekiston tajribasi 

solishtirildi. Bu usul orqali boshqa yurisdiksiyalardagi samarali huquqiy mexanizmlarni 

aniqlash va ularni milliy qonunchilikka moslashtirish boʻyicha takliflar ishlab chiqildi. 

Turizm xizmatlari bozori murakkab va koʻp bosqichli tizimdan iborat boʻlib, unda 

turoperatorlar, sayyohlik agentliklari, mehmonxona va transport xizmatlarini koʻrsatuvchilar, 

sugʻurta kompaniyalari va toʻgʻridan-toʻgʻri isteʼmolchilar ishtirok etadi [7; 121-122bb]. 

Sistemali yondashuv yordamida bu subyektlar oʻrtasidagi oʻzaro huquqiy munosabatlar, 

ularning huquq va majburiyatlari tizimli tarzda oʻrganildi. Bu esa sohadagi muvozanatsizliklar 

va huquqiy boʻshliqlarni aniqlash imkonini berdi. 

Normativ-huquqiy tahlil orqali turizm xizmatlarini tartibga soluvchi qonun va qonunosti 

hujjatlarning oʻzaro bogʻliqligi, mavjud ziddiyatlar, kamchiliklar va takomillashtirish zaruriyati 

aniqlandi. Amaliyotda qoʻllanilayotgan huquqiy mexanizmlarning samaradorligi baholandi. 

Maqolada statistik maʼlumotlar, sud amaliyoti, ommaviy axborot vositalarida yoritilgan 

konkret holatlar, isteʼmolchilar va turizm sohasi mutaxassislari fikrlari asosida amaliy 

muammolar tahlil qilindi. Bunda ayniqsa, isteʼmolchilar duch kelayotgan asosiy muammolar 

xizmat sifatsizligi, notoʻgʻri reklama, shartnoma shartlarining buzilishi, kompensatsiya 

olishdagi qiyinchiliklar amaliy dalillar bilan asoslab berildi. 

Isteʼmolchi huquqlarining turizm sohasida huquqiy himoya qilinishi qanday 

bosqichlardan oʻtganligi, qonunchilikdagi oʻzgarishlar, global tendensiyalar va xalqaro 

konvensiyalar asosida rivojlanish dinamikasi tahlil qilindi. Bu esa milliy qonunchilikni xalqaro 

huquqiy normalar bilan uygʻunlashtirishning dolzarbligini koʻrsatdi. 

Tadqiqot davomida aniqlangan muammolarga nisbatan asosli, huquqiy jihatdan 

dalillangan tavsiyalar ishlab chiqildi. Har bir taklif amaldagi huquqiy tizimni hisobga olgan 

holda ishlab chiqilgan boʻlib, uning amalga oshirish imkoniyatlari ham yoritib berildi. 

Yuqoridagi usullar majmuasi tadqiqot natijalarining ishonchliligini, ilmiy 

asoslanganligini va amaliy qiymatini taʼminladi. Mazkur metodologik yondashuv turistik 

xizmatlarda isteʼmolchi huquqlarini huquqiy taʼminlash muammolarini har tomonlama 

oʻrganish, tahlil qilish va real yechimlar ishlab chiqishga imkon yaratdi. 

Natijalar. Olib borilgan ilmiy tadqiqotlar asosida turizm xizmatlari sohasida 

isteʼmolchilarning huquqlarini huquqiy himoya qilish borasida mavjud holat quyidagi muhim 

natijalarni yuzaga chiqardi: 

Oʻzbekiston Respublikasida isteʼmolchilarning huquqlarini himoya qilishga oid asosiy 

qonuniy asoslar mavjud boʻlib, ular Fuqarolik kodeksi, «Isteʼmolchilarning huquqlarini himoya 

qilish toʻgʻrisida»gi va «Turizm toʻgʻrisida»gi qonunlar bilan tartibga solinadi . Biroq, ushbu 

qonunlar va ularga asoslangan normativ-huquqiy hujjatlar zamonaviy turizm xizmatlari turlari, 

raqamli texnologiyalar, onlayn xizmatlar va xalqaro hamkorlikni toʻliq qamrab ololmayapti. 

Xususan, xizmat koʻrsatuvchi subyektlarning aniq masʼuliyat chegaralari, onlayn bronlash 

platformalarining huquqiy maqomi va xalqaro turistik shartnomalar bilan bogʻliq nizolarni hal 

etish mexanizmlari hali yetarli darajada ishlab chiqilmagan. 

Turizm xizmatlar bir nechta turli subyektlar tomonidan bosqichma-bosqich koʼrsatiladi: 

turoperatorlar, sayyohlik agentliklari, transport kompaniyalari, mehmonxonalar, ekskursiya 

xizmatlari va boshqalar. Bunday koʻp bosqichli tuzilma huquqiy munosabatlar tizimini 

murakkablashtirib, har bir bosqichda javobgarlikni aniqlashni qiyinlashtiradi. Ayniqsa, xizmat 

sifatsiz koʻrsatilganda yoki shartnoma shartlari buzilganda, isteʼmolchi kimga daʼvo qilishni 

bilmay qolishi holatlari keng uchraydi. Bu esa amaliyotda huquqiy himoyaning sust boʻlishiga 

olib kelmoqda. 

Olib borilgan tahlillar shuni koʻrsatadiki, ayniqsa ichki turizm segmentida faol boʻlgan 

aholining katta qismi oʻz huquqlarini yetarlicha bilmaydi. Turistik shartnomalarni imzolashda 

xizmat shartlariga eʼtibor bermaslik, ogʻzaki kelishuvlarga asoslanish, xizmatning sifatsiz 

boʻlishiga qaramay norozilik bildirmaslik holatlari keng tarqalgan. Bundan tashqari, zarar 

qoplash va kompensatsiya olishning qonuniy mexanizmlari toʻgʻrisida xabardorlik darajasi past 

boʻlib, bu esa fuqarolarning oʻz manfaatlarini himoya qilishga boʻlgan ishonchini pasaytiradi. 

Turistik xizmatlar bilan bogʻliq huquqbuzarlik holatlari koʻplab isteʼmolchilarning 

noroziligiga sabab boʻlayotgan boʻlsa-da, bu kabi holatlar kamdan-kam hollarda sudgacha yetib 

boradi [6; 251-252bb]. Koʻpchilik isteʼmolchilar huquqiy jarayonlarga aralashishni murakkab 

va qimmat deb hisoblab, oʻz haqlarini talab qilmaydi. Bundan tashqari, mavjud sud amaliyotida 

turizmga oid shikoyatlarning nisbatan kamligi va bir xil masalalarda turlicha qarorlar qabul 

qilinayotgani ham huquqiy barqarorlikka putur yetkazmoqda. 

Zamonaviy turizmda xizmatlar tobora koʻproq raqamli platformalar veb-saytlar, mobil 

ilovalar, onlayn bronlash tizimlari orqali koʻrsatilmoqda. Biroq ushbu raqamli muhitda 

isteʼmolchi huquqlarining huquqiy jihatdan himoyalanishi sust rivojlangan. Xususan, onlayn 

platformalarda shartnomalarning toʻliq ochiq koʻrsatilmasligi, elektron shartnomalarning 

yuridik kuchi boʻyicha aniqlikning yetishmasligi, maʼlumotlarning yashirin reklama shaklida 

berilishi kabi holatlar huquqiy noaniqliklarni kuchaytirmoqda. Bu esa isteʼmolchilarni 

zamonaviy tahdidlar oldida zaif holatda qoldirmoqda. 

Muhokama. Oʻzbekiston Respublikasida turizm sohasining jadal rivojlanib 

borayotganligi, ayniqsa ichki va kirish turizmi hajmining oshishi, xizmatlar bozorida koʻplab 

yangi ishtirokchilarning paydo boʻlishiga olib kelmoqda. Shu bilan birga, isteʼmolchilar 

huquqlarining buzilishi holatlari ham ortib borayotgani kuzatilmoqda. Xizmat sifati, shartnoma 

shartlariga rioya qilinmasligi, notoʻgʻri yoki chalgʻituvchi axborot berilishi kabi muammolar 

ushbu sohaga oid huquqiy tartibga solish mexanizmlarini tubdan takomillashtirish zarurligini 

koʻrsatmoqda. 

Mazkur tadqiqotda aniqlangan muammolar asosida ishlab chiqilgan quyidagi amaliy 

takliflar nafaqat mavjud qonunchilikni takomillashtirish, balki turistik xizmatlar bozorida 

ishonchli, shaffof va adolatli huquqiy muhitni yaratishga xizmat qiladi: 

1.Maxsus normativ-huquqiy hujjat ishlab chiqish zaruriyati. 

Hozirgi paytda mavjud qonunlar, jumladan «Isteʼmolchilarning huquqlarini himoya 

qilish toʻgʻrisida» va «Turizm toʻgʻrisida»gi qonunlar umumiy normalarni oʻz ichiga olsa-da, 

aynan turizm xizmatlariga xos boʻlgan oʻziga xosliklarni qamrab olmaydi. Shu sababli, ushbu 

sohada maxsus qonun yoki qonunosti hujjat ishlab chiqish zarur. 

Mazkur hujjatda: xizmat koʻrsatuvchi subyektlarning aniq huquq va majburiyatlari; 

elektron shartnomalarning huquqiy maqomi; xizmatdan voz kechish holatlarida 

kompensatsiya mexanizmlari; zarar qoplash tartibi va muddatlari; isteʼmolchiga toʻliq, shaffof 

va ishonchli axborot taqdim etish majburiyati kabi masalalar batafsil tartibga solinishi lozim. 

Bunday yondashuv sohadagi huquqiy noaniqliklarni bartaraf etadi va fuqarolarni 

ishonch bilan turistik xizmatlardan foydalanishga undaydi. 

2. Isteʼmolchilarning huquqiy savodxonligini oshirish masalasi. 

Tadqiqot natijalari shuni koʻrsatdiki, turistik xizmatlar isteʼmolchilarining katta qismi 

oʻz huquq va majburiyatlaridan bexabardir. Ayniqsa, shartnoma tuzish jarayonida huquqiy 

masalalarga eʼtibor berilmasligi, zarar yetkazilganda huquqiy himoya mexanizmlaridan 

foydalanmaslik holatlari keng tarqalgan. 

Bu borada: maxsus oʻquv dasturlar, broshyura va vizual kontent (videodarsliklar, 

infografikalar) ishlab chiqilishi; umumiy taʼlim tizimiga «Isteʼmolchi huquqlari asoslari» fani 

kiritilishi, ijtimoiy tarmoqlar va turizm sohasiga oid rasmiy portallar orqali doimiy axborot-

targʻibot kampaniyalari olib borilishi zarur. 

Mazkur chora-tadbirlar fuqarolarning huquqiy ongini yuksaltiradi va ular tomonidan oʻz 

huquqlarini faol himoya qilish imkonini yaratadi. 

3.Raqamli muhitda isteʼmolchi huquqlarini himoya qilish. 

Turistik xizmatlar koʻrsatuvchilarning tobora raqamli muhitga oʻtishi, yaʼni onlayn bron 

qilish, toʻlov, elektron chiptalar va virtual ekskursiyalar kabi xizmatlar kengayib borayotgani, 

yangi turdagi huquqiy xavflarni yuzaga keltirmoqda. Ammo amaldagi qonunchilik bu 

yoʻnalishda hali yetarli darajada himoya choralarini belgilamayapti. 

Bu boʻyicha: onlayn xizmat koʻrsatish platformalari faoliyatini tartibga soluvchi alohida 

normalar ishlab chiqilishi; elektron shartnomalarning huquqiy maqomi, axborot xavfsizligi, 

isteʼmolchiga maʼlumot berish standartlari aniqlashtirilishi; notoʻgʻri yoki chalgʻituvchi axborot 

taqdim etgan xizmat koʻrsatuvchilarga nisbatan javobgarlik choralarini kuchaytirish zarur. 

Shu orqali raqamli xizmatlar isteʼmolchilari ham anʼanaviy xizmatlar foydalanuvchilari 

kabi teng huquqlarga ega boʻlishlari taʼminlanadi. 

4. Sudgacha nizolarni hal qilish tizimini rivojlantirish. 

Turizm xizmatlariga oid nizolar, odatda, sudgacha yetib bormaydi. Bu esa 

isteʼmolchining huquqiy himoyasiz qolishiga olib keladi. Shu nuqtai nazardan, sudgacha 

nizolarni hal qilishning samarali mexanizmlarini ishlab chiqish muhimdir. 

Masalan: mediatsiya markazlari yoki sohaga ixtisoslashgan arbitraj organlarini tashkil 

etish; «Isteʼmolchi sudi» yoki «mobil arbitraj» tizimi orqali arzon, tez va qulay sharoitda 

huquqiy yordam koʻrsatish. 

Bu yondashuv fuqarolarga murakkab huquqiy jarayonlarsiz oʻz huquqlarini himoya 

qilish imkonini beradi va xizmat koʻrsatuvchilarda ham masʼuliyat hissini kuchaytiradi. 

5. Turistik xizmatlarning shaffofligini oshirish. 

Sohadagi yana bir muhim masala – isteʼmolchilarga xizmat toʻgʻrisida yetarli va ishonchli 

axborot taqdim etilmasligidir. Koʻplab holatlarda xizmat tavsifi reklama darajasida qolib 

ketmoqda, bu esa isteʼmolchining notoʻgʻri qaror qabul qilishiga olib kelmoqda. 

Shu bois:har bir turoperator xizmat paketlariga doir maxsus “axborot kartasi” (info-

karta) taqdim etishi; bunda xizmat narxi, tavsifi, muddati, bekor qilish shartlari, javobgarlik 

choralari aniq yozilishi; xizmat sifati ustidan shikoyatlarni qabul qiluvchi yagona elektron 

platforma yaratish taklif etiladi. 

Bunday yondashuv xizmat koʻrsatishda shaffoflikni oshiradi, isteʼmolchining ishonchini 

mustahkamlaydi. 

6. Xalqaro standartlar va ilgʻor tajribalarni joriy etish. 

Dunyo tajribasida isteʼmolchilar huquqlarini himoya qilish sohasida samarali 

mexanizmlar shakllangan. Xususan, BMTning Jahon Turizm Tashkiloti (UNWTO) tomonidan 

ishlab chiqilgan tavsiyalar va qoʻllanmalar bu borada muhim oʻrin tutadi. 

Shu nuqtai nazardan: xalqaro tavsiyalarni milliy qonunchilikka implementatsiya qilish; 

ilgʻor xorijiy tajribalarni oʻrganish va ulardan moslashtirilgan holda foydalanish; xalqaro 

huquqiy hujjatlar bilan uygʻun qonunchilik bazasini yaratish muhim ahamiyatga ega. 

Bu Oʻzbekistonning turizm sohasida xalqaro maydondagi obroʻsini oshiradi va xorijiy 

turistlar uchun ham huquqiy kafolatlarni kuchaytiradi. 

Muhokama qilingan takliflar mamlakatda turizm sohasini rivojlantirish, isteʼmolchilar 

huquqlarini samarali himoya qilish va bu yoʻnalishda huquqiy islohotlarni chuqurlashtirish 

uchun asos boʻlib xizmat qiladi. Ularni bosqichma-bosqich amalga oshirish orqali adolatli, 

shaffof va barqaror turizm xizmatlari bozori shakllantirilishi mumkin. 

Xulosa. Oʻzbekiston Respublikasida turizm sohasining izchil rivojlanishi va xizmatlar 

turlarining kengayib borishi bilan bir qatorda, isteʼmolchilarning huquqlarini samarali himoya 

qilish masalasi dolzarb ahamiyat kasb etmoqda. Turistik xizmatlar oʻzining murakkab, koʻp 

bosqichli va koʻp ishtirokchili tabiati bilan ajralib turadi. Bu esa ularni tartibga solishda yanada 

aniqroq, puxta oʻylangan huquqiy mexanizmlarga ehtiyoj tugʻdiradi. 

Tadqiqot davomida aniqlanishicha, mavjud qonunchilikda isteʼmolchilar huquqlarini 

umumiy darajada himoya qiluvchi hujjatlar mavjud boʻlsa-da, aynan turizm sohasining oʻziga 

xos xususiyatlarini qamrab oluvchi maxsus normativ-huquqiy asoslar yetarli emas. Xususan, 

zamonaviy raqamli xizmatlar, onlayn bron qilish, elektron shartnomalar, xalqaro turistik 

paketlar bilan bogʻliq huquqiy munosabatlar amaldagi qonun hujjatlarida toʻliq aks 

ettirilmagan. 

Shuningdek, isteʼmolchilarning huquqiy savodxonligi pastligi, huquqiy madaniyatning 

yetarli emasligi, sudgacha nizolarni hal qilish mexanizmlarining rivojlanmaganligi kabi omillar 

fuqarolarning oʻz huquqlarini samarali himoya qilishiga toʻsiq boʻlmoqda. 

Yuqoridagilardan kelib chiqib, quyidagilarni xulosa qilish mumkin: turizm xizmatlari 

bozorida isteʼmolchilar huquqlarini himoya qilish milliy qonunchilik doirasida dolzarb masala 

boʻlib, uni yanada takomillashtirish zarur, soha uchun maxsus normativ-huquqiy hujjatlarni 

ishlab chiqish, elektron xizmatlarga oid huquqiy tartibni kuchaytirish va xalqaro standartlarni 

implementatsiya qilish muhim vazifalardandir, huquqiy savodxonlikni oshirish, mediatsiya va 

tezkor daʼvo mexanizmlarini rivojlantirish orqali fuqarolarning huquqiy manfaatlarini real 

himoya qilish imkoniyatlarini kengaytirish mumkin. 

Shu bilan birga, davlat organlari, nodavlat tashkilotlar, turistik biznes subyektlari va 

fuqarolar oʻrtasida oʻzaro hamkorlikni mustahkamlash orqali turizm sohasida sogʻlom va 

adolatli huquqiy muhitni shakllantirish mumkin boʻladi. Bu esa nafaqat ichki turizmning, balki 

xalqaro sayyohlar ishonchini qozonish orqali mamlakatning global turizm bozori bilan 

integratsiyasini taʼminlaydi. 

